
Астана қаласының мектепке 
дейінгі ұйымдарындағы 2013 жылға
бір тәрбиеленушіге мектепке дейінгі 

тәрбиелеу мен оқытуға мемлекеттік білім

беру тапсырысы, мемлекеттік 
білім беру тапсырысы және
ата-ананың ақы төлеу көлемін
бекіту туралы
 «Қазақстан Республикасындағы жергілікті мемлекеттік басқару және өзін-өзі басқару туралы» 2001 жылғы 23 қаңтардағы Қазақстан Республикасы Заңы 27-бабының 2-тармағына, «Білім туралы» 2007 жылғы 27 шілдедегі Қазақстан Республикасы Заңы 6-бабы 3-тармағының 7-1) тармақшасына, «Балаларды мектепке дейінгі тәрбиемен және оқытумен қамтамасыз                          ету жөніндегі 2010-2014 жылдарға арналған «Балапан» бағдарламасын                 бекіту туралы» Қазақстан Республикасы Үкіметінің 2010 жылғы 28 мамырдағы № 488 қаулысына сәйкес Астана қаласының әкімдігі ҚАУЛЫ ЕТЕДІ: 

1. Қоса беріліп отырған: 

1) Астана қаласының мемлекеттік мектепке дейінгі ұйымдарындағы                2013 жылға бір тәрбиеленушіге мектепке дейінгі тәрбиелеу мен оқытуға мемлекеттік білім беру тапсырысы, мемлекеттік білім беру тапсырысы және ата-ананың ақы төлеу көлемі 1-қосымшаға сәйкес; 

2) республикалық бюджеттен нысаналы ағымдағы трансферттер есебінен Астана қаласының жеке меншік мектепке дейінгі ұйымдарындағы 2013 жылға бір тәрбиеленушіге мемлекеттік білім беру тапсырысының және ата-ананың ақы төлеу көлемі 2-қосымшаға сәйкес бекітілсін.
2. Бюджеттік бағдарламалар әкімшілері бекітілген қаржыландыру жоспары шеңберінде тәрбиелеу мен оқыту бойынша мектепке дейінгі ұйымдардың шығындарын өтесін. 

3. «Астана қаласының Білім басқармасы» мемлекеттік мекемесінің басшысы осы қаулыны әділет органдарында мемлекеттік тіркеуді, оны кейіннен бұқаралық ақпарат құралдарында ресми жариялануын және Астана қаласы әкімдігінің интернет-ресурсында орналасуын қамтамасыз етсін.
4. Осы қаулының орындалуын бақылау Астана қаласы әкімінің орынбасары А.Ғ. Балаеваға жүктелсін.

5. Осы қаулы алғашқы ресми жарияланған күнінен бастап күнтізбелік он күн өткеннен кейін қолданысқа енгізіледі.
Әкім                                                                                     И. Тасмағамбетов                            


